
                                                                                                                                       

Viljayfirlýsing um samstarf

Sameinað sveitarfélag Stykkishólmsbæjar og Helgafellssveitar, kt. 6202697009 (hér eftir 
„sveitarfélagið“), og Eyrbyggjasögufélagið, félagasamtök sem starfa í sveitarfélaginu, kt. 420721-0640 
(„Eyrbyggjufélagið“), lýsa yfir vilja til samstarfs um fyrirhugaða þróun og uppbyggingu Eyrbyggjuseturs 
á Skildi í Helgafellssveit.

Eyrbyggjasögufélag hefur frá upphafi árs 2021 átt í samtali við Helgafellssveit um uppbyggingu 
Eyrbyggjuseturs á Skildi. Á fundi hreppsnefndar Helgafellssveitar 8. mars 2021 samþykkti hreppsnefnd 
að leggja til húsnæðið á Skildi undir Eyrbyggjusýningu og var leigusamningur um húsnæði við 
þáverandi leigjendur ekki endurnýjaður. Eyrbyggjasögufélag var stofnað í kjölfarið til að halda utan um 
undirbúning verkefnisins. Eftir ítarlega rannsóknarvinnu af hálfu Eyrbyggjasögufélagsins á áþekkum 
rekstri á Vesturlandi og Strandabyggð er niðurstaðan sú að æskilegt sé að bjóða upp á fjölbreytta 
starfsemi og þjónustu á Skildi og byggja jafnhliða upp nýjan áfanga- og áningastað í sveitarfélaginu. 
Eyrbyggjasögufélagið vinnur að áætlanagerð um Skjöld út frá þeim forsendum og hefur sótt um styrki 
í það verkefni. Til að undirbúningur að frekari styrkumsóknum megi halda áfram er viljayfirlýsing þessi 
undirrituð af hálfu sveitarfélagsins og Eyrbyggjasögufélagsins.

Viljayfirlýsingin tekur til samstarfs um:
 Að leitast við að undirbúningur að uppbyggingu Eyrbyggjuseturs á Skildi geti haldið áfram með 

vitund og samþykki beggja aðila með þeim fyrirvörum og skilyrðum sem fram koma í 
yfirlýsingu þessari.

 Að hugmyndir um Eyrbyggjusetur verði ræddar í óstofnuðu dreifbýlisráði í sveitarfélaginu 
ásamt öðrum fastanefndum sveitarfélagsins svo að áframhaldandi þróunarvinna og útfærsla 
geti haldið áfram.

 Að stefna á að samkomulag sveitarfélagsins og Eyrbyggjasögufélagsins um Skjöld liggi fyrir í 
maí 2023.

Undanfarin misseri hefur ítrekað komið fram í talnaefni um gestakomur og umferð í Stykkishólm hefur 
ekki vaxið að jöfnu við aðra staði á Snæfellsnesi. Tækifærin sem Eyrbyggjufélagið sér fyrir sér felast í 
nýjum áfanga- og áningastað við Skjöld í Helgafellssveit þar sem þjónusta og afþreying helst í hendur 
eru umtalsverð og gætu orðið til mikilla hagsbóta fyrir svæðið. Hugmyndir Eyrbyggjasögufélagsins um 
uppbyggingu á Skildi felur m.a. í sér að byggja upp fyrsta flokks tjaldsvæði með aðgengismál í fyrirrúmi, 
aðgang að rafhleðslustöðvum og sólarhringsþjónustu salerna auk þess sem smáhýsabyggð, 
upplýsingaþjónusta við ferðamenn, veitingahús og Eyrbyggjusýning eru allt þættir í þessari 
hugmyndavinnu sem stuðla að arðbærni og möguleika á að hugmyndirnar gangi eftir. Skjöldur er ekki 
síður félagsheimili sveitunga og með það að markmiði í hugmyndavinnu um Skjöld, þá liggur sú 
grundvallarforsenda fyrir að Skjöldur verði það áfram og við endurhönnun húss verði gengið út frá 
fjölnota sölum sem samnýtast fyrir aðra starfsemi. 

Viljayfirlýsing þessi er gerð með fyrirvara um umfjöllun í dreifbýlisráði og frekari umfjöllun, m.a. í 
öðrum fastanefndum sveitarfélagsins, og nánari skilgreiningu verkefnisins í samráði við sveitarfélagið. 
Þá felst í yfirlýsingu þessari engin vilyrði um beint fjárframlag til verkefnisins af hálfu sveitarfélagsins. 

